
ATASSUT INATSISARTUNI 

 

ATASSUT      UPA2015/113-1 

Steen Lynge      04.05.2015 

 

Hjemme dialyse Nunatsinni atorneqarsinnaanersoq misissoq-qullugu, tamannalu 

anguniarlugu Naalakkersuisut kingusinnerpaamik UPA 2016-imut Inatsisartunut 

innersuussillutik saqqum-miussassamik suliaqaqqullugit Inatsisartut aalajangiiffigi-

sassaattut siunnersuut. 

(Inatsisartunut ilaasortaq Mimi Karlsen, Inuit Ataqatigiit)  

 

Mimi Karlsenip Inuit Ataqatigiinneersup siunnersuutaanut Atassut imaattunik oqaaseqarniarpoq. 

 

Peqqinnissaqarfiup iluani Atassut-ip isumaqarfigivaa napparsimasut katsorsarneqarnerannut 

atatillugu pingaarnerpaasoq tassaasoq napparsimasup isumanaatsumik pineqarnissaa. Atassut-mut 

pingaartuuvoq katsorsaanerup isumannaatsuullunilu piffissaq atorluarlugu 

kinguarsaanertaqanngitsumik ingerlanneqartarnissaa. Aamma kissaatiginartipparput katsorsaanerup 

katsorsarneqartup avatangiisini sungiusimasaani pissasoq ajornanngippat illoqarfigisaani 

imaluunniit nunaqarfigisaani. 

 

Katsorsaanermut atasumik pisariaqartinneqarpat napparsimasup isumannaatsumik pineqarnissaa 

eqqarsaatigalugu tamatuma illoqarfimmi nunamiluunniit allami pinissaa, taava tamanna 

sapinngisamik ingerlanneqartariaqarpoq napparsimasup isumannaannerpaamik 

isumagineqarsinnaaffiani.  

 

Siunnersuummi pineqartoq, tassalu tartunik saliineq H-analysemik taaneqartartoq, pisariqartitsivoq 

isumannaalluinnartumik napparsimasumik isumaginninnissamik tamannalu ullumikkut taamaallaat 

Danmarkimi pisussanngorlugu neqeroorutigineqarsinnaavoq. 

Taamaammat Atassut-miit taamaallaat Naalakkersuisut siunersuummik itigartitsinissamik 

inassuteqarnerat ilalersinnaavarput peqqutigalugu napparsimasup isumannaatsumik 

isumagineqarnissaa eqqarsaatigalugu nunatsinni isumannaatsumik katsorsaanissamik 

neqerooruteqarsinnaanissamut tunngaviusumik pisariaqartut pigineqanngimmata. 

Aammalu maluginiaqqussavarput, naak Atassut-ip siunnersuut paasilluaraluaraa, 

tupaallaatiginanngitsuunngimmat siunnersuut ullumikkut saqqummiunneqarmat siunnersuutip 

assingulluinnartup Inatsisartuni siulitsinni eqqartorneqarlunilu itigartitsissutigineqarneranit ukioq 

ataaseq qaangiutiinnartoq. Naalakkersuisullumi akissuteqaataanni erserluinnarpoq pissutsit ukiup 

pineqartup ingerlanerani allannguuteqarsimanngitsut.  

 

Taamaattumik Inatsisartunut ilaasortat ataasiakkaat kaammattorumavagut saqqummiussaqartinnatik 

pissutsinik misissueqqartaqqullugit, inuiaqatigiinni ingerlatsinerit akisuut pinaveersaartinniarlugit 

siunnersuutinut tunngaviit siulianit allanngorsimannginnerat peqqutigalugu piviusunngortinneqar-

sinnaanngitsut takuneqarsinnaareersunut.  

 

Taamatut oqaaseqarluta Atassut-miit siunnersuut itigartinneqassasoq taaseqataaffigissavarput. 

 

 

 


